
GOUVÈNÈ CUOMO ANONSE ACHÈVMAN PWOJÈ “PÒT PRENSIPAL NAN 

SYRACUSE” KI KOUTE $11.8 MILYON DOLA 
 

Pwojè an Te Konplete ak Bidjè an Twa Mwa Anvan Dat Ki te Planifye an 
 

Nouvo Wout “Interchange” lan Ki Konsevwa Pou Amelyore Sekirite Ak Sikilasyon 
Trafik sou Otowout Prensipal yo 

 
 
Gouvènè Andrew M. Cuomo te anonse jounen jodi an achèvman pwojè “Pòt Prensipal 
nan Syracuse” ki koute $11.8 milyon dola pou fè ranplasman wout “Interchange 36” lan, 
twa mwa anvan dat ki te planifye an. Pwojè New York Santral la te gen ladan yon 
ranplasman konplè ansyen pon an ki konekte I-81 ak Thruway Eta New York lan pa yon 
nouvo pon ki pral sèvi kòm yon lyen dirèk sekirize k’ap dire lontan, ant de liy transpò 
prensipal yo ki nan Eta New York. Pwojè sa vin konplete rekò $27 milya dola 
envestisman leta a nan wout ak nan pon yo, prensipalman nan Rejyon Nò New York 
lan. 
 
“Nouvèl Pòt Prensipal nan Syracuse lan se yon ekzanp briyan de travay remakab ke 
y’ap fè pou amelyore enfrastrikti yo atravè Rejyon Nò New York lan,” se sa Gouvènè 
Cuomo te deklare. “New York gen renome pou konsepsyon enfrastrikti inovatif yo, epi 
sa se yonn nan pakèt pwojè ki pral asire vwayaj sekirize epi fyab pou otomobilis nou 
yo.” 
 
Nouvo pon an se yon pon twa liy ki gen de 2 liy ki soti nan ranp limit lès Thruway (I-90) 
lan pou rive nan wout “Interstate 81” an, ak yon liy ki soti nan wout “Interstate 81” pou 
rive nan limit lès Thruway (I-90) lan. Pon ranplasman an ak ranp yo te konstwi pou dire 
lontan, redwi anbouteyaj, epi kreye kondisyon wout ki pi sekirize pou otomobilis yo. 
Pwojè sa te konplete an akò ak inisyativ “Drivers First” Gouvènè Cuomo an, ki priyorize 
komodite otomobilis yo epi asire ke pa gen anpil entèripsyon pou chofè yo sou otowout 
yo, ak nan zòn travay yo sou pon an atravè eta. 
 
Joanie Mahoney, ki se Otorite Thruway ak Prezidan Kòporasyon Kanal epi Chèf 
Ekzekitif Konte Onondaga, te deklare, “Gouvènè Cuomo kontinye montre dedikasyon 
li ak angajman li pou devlopman New York Santral. Pwojè ranplasman wout 
“Interchange 36” lan se rezilta dirèk kowoperasyon ant Konte Onondaga ak Eta New 
York, epi li pral amelyore sekirite epi ranfòse fyabilite otowout nou yo, epi ede devlope 
activite ekonomik yo.” 
 



Bill Finch, ki se Direktè Ekzekitif pa Enterim Otorite Thruway yo, te deklare, 
“Otorite Thruway yo dedike tèt yo pou founi otowout ki pi sekirize yo epi ki pi fyab pou 
otomobilis nou yo, epi achèvman akselere pwojè “Pòt Prensipal nan Syracuse” lan 
reflete reyèlman angajman sa. Travay difisil ak inovasyon yo ke yo te reyalize nan 
pwojè sa te enpòtan pou achèvman li twa mwa anvan dat ki te planifye a, epi nouvo 
wout “Interchange 36” lan pral kreye aksè ki pi fasil pou ale nan Thruway lan ak nan lòt 
liy transpò vital yo ki atravè New York Santral.” 
 
Senatè Eta a, John A. DeFrancisco, te deklare, “Pwojè ranplasman wout 
“Interchange 36” lan se yon ekzanp enpòtan ki montre kijan envesti nan enfrastrikti nou 
yo ap amelyore sekirite piblik lan, pandan l’ap ede kreye travay epi pouse ekonomi nou 
an devan. Mwen kontan poutèt konstwiksyon an te konplete anvan dat ki te planifye an, 
pliske “Pòt Prensipal nan Syracuse” sa sèvi chak jou kòm yon wout enpòtan pou dè 
milye vwayajè yo ki ap viv epi travay nan kominote New York Santral la.” 
 
Senatè Eta David J. Valesky te deklare, “Otomobilis yo pral fè eksperyans kondisyon 
vwayaj ki amelyore gras a achèvman Pòt Prensipal lan pou ale nan wout “Interchange” 
Syracuse lan.” 
 
William Magnarelli, ki se Manm Asanble, te deklare, “Mwen salye Otorite Thruway yo 
poutèt yo konplete pwojè sa twa mwa anvan. Thruway lan ak wout “Interstate 81” an yo 
toulède vital pou ekonomi New York Santral lan ak enfrastrikti otowout yo. 
Amelyorasyon vital sa yo nan enfrastrikti yo pral asire yon sikilasyon trafik ki òdone nan 
wout “Interchange” kle sa.” 
 
Pamela Hunter, ki se Manm Asanble, te deklare, “New York Santral se yon wout 
kwaze ki nan kè eta nou an. Modènizasyon tankou nouvo wout “Interchange” lan sa 
enpòtan paske yo kenbe nou konekte ak ekonomi ki pi elaji an.” 
 
Konpayi ki jwenn kontra pwojè sa, ki se Cold Spring Construction Co. of Akron, NY, te 
kapab itilize yon izin materyo ki sou plas, pou pwodwi mòtye beton, ki te pèmèt yon bon 
kalite melanj ki dirab, epi li te ede redwi anpil dire peryòd pou konstwiksyon an. Nouvo 
konsepsyon wout “Interchange 36” lan gen ladan yon pon ki gen de branch, ki an plak 
pout an asye ak yon platfòm an beton. Pout metalize an asye kont entanperi yo founi 
yon pon dirab ki ekzije mentnans minim pandan dire vi li. 

